
иҷтимой.
Раванди ҷаҳонишавй тамоми ҳаёти ҷомеаи инсониро фаро 

гирифта, боиси тағйиротҳои иҷтимой, фарҳангй, сохторӣ, системавй ва 

функсионалй гардиданд. Айни замон дар зери таъсири ин равандҳо 

падидаҳои гуногуни иҷтимой фаъол гашта истодаанд, ки тамоюли 

ташкили соҳаҳои навро доранд. Дар байни чунин ниҳодҳои иҷтимой 

ниҳоди туризм ҷойгоҳи хосса дорад. Дар раванди ҷаҳонишавй ниҳоди 

туризм, фазой иҷтимой-фарҳангии худро ҳарчй бештар фарох намуда, 

дар сохтори он пайдоиши унсурҳои мушоҳида мешаванд, ки раванди 

мазкур ба дигар соҳаҳои ҳаёти ҷамъиятй таъсири худро хоҳад расонд. 

Агар ба таърихи туризм назар андозем, дидан мумкин аст, ки дар 

гузашта ба он як қишри нисбатан хурди ҷомеа дастрасӣ дошта, доираи 

фаъолияти он махдуд буд. Вале аз оғози асри XX то ба имрӯз туризм ба 

яке аз соҳаи дастраси ҳаёти ҷомеа гардида, самти фаъолияти он ба 

истеҳсол ва истеъмоли маҳсулот ва хизматрасониҳои туристӣ равона 

карда шудааст. Соҳаи туризм дар ҷараёни истеҳсол ва истеъмоли молу 

хизматрасониҳо доираи васеи захираҳои инсонй, техно логияҳои 

иттилоотй ва таблиғотиро ҷалб менамояд. Туризм ба бисёр самтҳои 

ҳаёти инсон ва ҷомеа таъсир расонида, қисми зиёди ҷанбаҳо ва 

мушкилоти иҷтимоии ҷомеаро ошкор намуда истодааст.

Диссертант қайд менамояд, ки вобаста ба як қатор сабабҳои 

обективии иҷтимоиву таърихй туризм мақоми соҳавиро касб намуд, ба 

оммавишавии амалияи туристӣ, рушди истеҳсолот, афзоиши вақти холй, 

беҳтар гаш тани сифати истироҳат, зиёдшавии эҳтиёҷот ба 

хизматрасониҳои туристй, ташаккул ва иаҳнгардии ғояи истеъмоли 

фарҳанги муосир ва ғайра мусоидат менамояд.



Туризм ҳамчун соҳаи муҳимми ҳаёти ҷомеаи муосир ба иқтисодиёти 

ҷаҳонй таъсир расонида, ба яке аз соҳаҳои муҳими он табдил ёфта, 

инчунин ба сиёсат ва муносибатҳои байналхалқй таъсири назаррас 

мерасонад. Вазифаи миёнаравии он дар ҳалли масъалаҳою мушкилоти 

муносибатҳои байнидавлатӣ ва ҳамкориҳои фарҳангӣ мусоидат мекунад. 

Тавре зикр намудем, соҳаи туризм ба ҳама паҳлуҳои ҳаёти ҷамъиятй 

мусоидат менамояд. Вале то андозае ин соҳа ба сохтори иҷтимоии ҳаёти 

ҷамъиятй, аз ҷумла ба фаъолнокии ҳаракати иҷтимой, баландшавии 

мақоми инсон дар ҷомеа, равандҳои муҳоҷират, динамикаи рушди 

иҷтимоии ҷамъият, робитаю муносибатҳои иҷтимоӣ таъсири бағоят 

назаррас мерасонад. И н хусусиятҳо на танҳо аз миқёси ин соҳа, балки аз 

қудрати иҷтимоии он низ шаҳодат медиҳанд.

Инчунин, зарурати омӯзиши мақоми соҳавии туризм дар он аст, ки 

ниҳодҳои иҷтимоии муосир самти фаъолияти худро ба ҳалли масъалаҳои 

марбут ба густариш ва фаъолияти амалияи туристй равона намудаанд. 

Тавре маълум аст, аз ҷониби Ҳукумати кишвар ва Кумитаи рушди 

сайёҳии назди Ҳукумати Ҷумҳурии Тоҷикистон ҷиҳати рушди соҳаи 

мазкур як қатор тадбирҳои зарурй андешида шудаанд. М асалан, дар 

соҳаи маориф барномаҳои нави таълимй оид ба туризм ворид карда 

шуда, айни замон, қариб дар 20 макотиби олии ҷумҳурй аз рӯи 

ихтисосҳои гуногун дар ин самт мутахассисон омода карда мешаванд.

Соҳаи тандуристии кишвар низ фаъолияти худро дар ин самт 

нурзӯр намуда, туризмро омили барқарорсозии саломатии аҳолй, шарти 

ташаккули фарҳанги валеологй ва тарзи ҳаёти солим арзёбй менамояд. 

Сарфи назар аз он, ки аҳаммияти иқтисодй, иҷтимой ва фарҳангии соҳаи 

туризм дар ҳаёти ҷомеаи муосир афзуда истодааст, зарурати омӯзиши 

фаъолонаи ин ниҳод то ба имрӯз мутаасифона равиши ягонаи туризм 

вуҷуд надорад. Д ар замони ҷаҳонишавии фарҳаиг, равандҳои 

иттилооткунонй ва ташаккули ҷомеи оммавй, эҳтиёҷоти аҳолй ба



истироҳату фароғат, табобат, омӯзиши илмҳои замон ва рушди 

шахсияти инсон афзоиш ёфта истодааст. Аз и н 'рӯ  имрӯз эҷоди модели 

илман асосноки туризм ҳамчун соҳаи ҳаёти ҷамъиятӣ ба зарурати воқеи 

табдил ёфтааст. Чуиоие ки таҳлилҳо нишои медиҳанд, дар замоии 

муосир масоили дигаргуншавии амалия ва муносибатҳои ҷамъиятӣ 

пуршиддат гардида истодаанд. Аз ҷумла, туризм дар шароити имрӯза ба 

яке аз самтҳои афзалиятноки низоми фаъолият ва равобити иҷтимой 

табдил ёфта, тамоюли рушди тамадцуни муосирро ифода мекунад. Дар 

натиҷаи таҳқиқ ва омӯзиши ҳамаҷонибаи фалсафй-иҷтимоии туризм 

ҳамчун соҳаи ҳаёти ҷамъиятй, барои ошкор гардидани механизми 

ташкили соҳавй, нақши иҷтимоӣ ва таъсири он ба ҳаёти ҷомеаю шахсият 

шароити мусоидро фароҳам хоҳад овард.

Саҳми довталаб дар иҷрои таҳқиқоти диссетатсионй аз он 

иборат аст, ки аз равишҳои методологй ва хулосаҳои назариявие 

истифода намудааст, ки қонуниятҳои ягонаи рушди туризмро ҳамчун 

соҳаи ҳаёти ҷамъиятй муайян менамоянд. Аҳаммияти амалии рисола дар 

ҳалли мушкилоте, ки дар натиҷаи оммавишавй ва ҷаҳонишавии 

фарҳанги ҷомеа ба вуҷуд омаданд ва дар пешгӯии ояндабинии иҷтимоии 

рушди минбаъдаи туризм зоҳир мегардад.

Хулосаҳои алоҳидаи рисоларо ҳангоми таҳияи барномаҳои 

фаннй ва дар тартибу ташкили таҷрибаи туристӣ истифода бурдан 

мумкин аст. Теъдоди интишороти натиҷаҳои асосии диссертатсия ба 

талаботи бандҳои 34-35 тартиб додани дараҷаҳои илмӣ мувофиқат 

менамояд.

Ҳамин тариқ, мазмун ва муҳтавои диссертатсияи Маҳмадиев 

Раҳмонали Сафаралиевич дар мавзӯй “Туризм ҳамчун института 

иҷтимой: ташаккул ва рушди он дар ҷомеаи Тоҷикистон (таҳлили 

иҷтимоӣ-фалсафй)”, ки барои дарёфти дараҷаи илмии номзади илмҳои 

фалсафа аз руйи ихтиссоси 09.00.11 -  Фалсафаи иҷтимой пешниҳод 

шудааст ба талаботҳое, ки дар Қарори Ҳукумати Ҷумҳурии Тоҷикистон



“Дар бораи Низомномаи Ш урой диссертатсионй, Тартиби до дани 

дараҷаҳои илмй, Тартиби додани унвонҳои илмй, Тартиби бақайдгирии 

давлатии диссертатсияи ҳимояшуда”, ки аз 30 июни соли 2021, №267 

зикр гардидааст, ҷавобгӯй мебошад ва мазмуну муҳтавои он ба ихтисоси 

09.00.11 -  Фалсафаи иҷтимой (илмҳои фалсафа) мутобиқат менамояд.

